ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 7-Ի N 752-Ն ՈՐՈՇՄԱՆ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը

Սևանա լճի հարակից տարածքում հանգստացող քաղաքացիների և զբոսաշրջիկների տարեցտարի ավելացող հոսքի պայմաններում Սևանա լճում և ափամերձ տարածքում հանգստացողների անվտանգությունն ապահովելու նպատակով ջրափրկարարական աշխատանքներն առավել օպերատիվ և արդյունավետ կազմակերպելու համար անհրաժեշտ է արդիականացված մասնագիտացված ջրափրկարարական կայանների ստեղծում և փրկարարական ստորաբաժանումների համապատասխան տեխնիկական վերազինում:

Այդ խնդիրների իրականացման նպատակով անհրաժեշտ է Սևանա լճի ափին կառուցել ժամանակակից պահանջներին համապատասխան ջրափրկարարական աշխատանքների կազմակերպման կենտրոնական կայան (բազա),որտեղ տեղակայված կլինեն փրկարարական աշխատանքների համար նախատեսված հիմնական լողամիջոցները, կայանի վարչական մասը, 40-50 ջրափրկարարների շուրջօրյա ծառայության, հանգստի, մասնագիտական պատրաստման և վերապատրաստման համար անհրաժեշտ բոլոր ենթակառուցվածքները:
Ներկայումս առաջնային է համարվում Սևանա լճում և ափամերձ տարածքում հանգստացողների անվտանգության պատշաճ մակարդակի ապահովման համար անհրաժեշտ խնդիրների կոմպլեքսային լուծումը:

2. Առաջարկվող կարգավորման բնույթը

Հայաստանի Հանրապետության կառավարության կողմից զբոսաշրջությունը դիտվում է որպես երկրի զարգացման գերակա ուղղություններից մեկը, որի կարևորագույն բաղադրիչներից է Սևանա լիճը՝ իր շրջակա մերձափնյա տարածքներով: Ամեն տարի հազարավոր ՀՀ քաղաքացիներ և այլ երկրներից ժամանած զբոսաշրջիկներ իրենց հանգիստն են անցկացնում Սևանա լճի ափին: 

Հատուկ ջրափրկարարական ջոկատի կետրոնական կայանի շենքի և ջրափրկարարական լողամիջոցների կայանման տեղամասի կառուցումը դարձել է անհրաժեշտություն:

Ներկայումս, նախնական պայմանավորվածության համաձայն, Հայաստանի Հանրապետությունում ԱՄՆ դեսպանատան ռազմական համագործակցության գրասենյակն ԱԻՆ ՓԾ հրշեջ-փրկարարական ջոկատների շենք-շինությունների բարենորոգման մարդասիրական ծրագրի շրջանակներում 2022 թվականին պլանավորել է Սևանա լճի ափին իրականացնել ԱԻՆ ՓԾ Գեղարքունիքի մարզային փրկարարական վարչության հատուկ ջրափրկարարական ջոկատի կենտրոնական կայանի (բազայի) շենքի կառուցում:

Նախագծի 1-ին կետի 2-րդ ենթակետում նշված 0.5 հեկտար հողամասը ընդգրկված է Հայաստանի Հանրապետության կառավարության 2012 թվականի հունիսի 7-ի N 752-Ն որոշման 1-ին կետում նշված 5.5 հեկտար հողամասի կազմի մեջ։

Հարկ է նաև հավելել, որ Քաղաքաշինության կոմիտեի պատվերով մշակվող Սևան» ազգային պարկի» Լճաշեն-Սևանի թերակղզի հատվածի գոտևորման նախագծի և քաղաքաշինական կանոնադրության» մշակման փուլում գտնվող նախագծային աշխատանքների շրջանակում նախատեսվող ճեմուղու էսքիզային առաջարկի և որոշման նախագծի 1-ին կետի 2-րդ ենթակետով նախատեսված Սևան համայնքի վարչական սահմաններում գտնվող տարածքից 0.5 հա հողամասն (որից` 0.30395 հեկտարը գտնվում է 1905.0մ բացարձակ նիշից բարձր) ամրացնել Արտակարգ իրավիճակների նախարարությանը՝ հատուկ ջրափրկարարական ջոկատի կենտրոնական կայանի (բազայի) շենքի կառուցման համար նշված տարածքի համադրման արդյունքում պարզվել է, որ այն տեղակայված է ճեմուղու  ծրագծի վրա (նկար 1): Նշվածի արդյունքում որպես լուծում Քաղաքաշինության կոմիտեի առաջարկված տարբերակներից ընտրվեց այն, որի համաձայն նախատեսվում է ճեմուղու հետագիծը տեղաշարժել դեպի առավել բարձր նիշ, ինչի արդյունքում ճեմուղին մոտ 40 մետրով կհեռանա ափագծից` հաշվի առնելով փրկարարական ծառայության կողմից իրականացվող արագ արձագանքումը, ինչն իր հերթին կարող է ապահովվել տարածքից դեպքի աղետի վայր անխոչընդոտ անցման դեպքում: 
3. Նախագծի մշակման գործընթացում ներգրավված ինստիտուտները և անձինք

Նախագծերը մշակվել են Արտակարգ իրավիճակների նախարարության կողմից:
4. Ակնկալվող արդյունքը

Նախագծի ընդունմամբ պայմանավորված հնարավորություն կտրվի Հատուկ ջրափրկարարական ջոկատն ապահովել նոր արդիական կենտրոնական կայանի շենքով, ինչը կնպաստի  Սևանա լճում և ափամերձ տարածքում ջրափրկարարական աշխատանքների առավել օպերատիվ և արդյունավետ կազմակերպմանը:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ2012 ԹՎԱԿԱՆԻ ԱՊՐԻԼԻ 7-Ի N 752-Ն ՈՐՈՇՄԱՆ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ  ԿԱՊԱԿՑՈՒԹՅԱՄԲ  ՊԵՏԱԿԱՆ ԿԱՄ ՏԵՂԱԿԱՆ  ԻՆՔՆԱԿԱՌԱՎԱՐՄԱՆ  ՄԱՐՄՆԻ  ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ  ԷԱԿԱՆ  ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի հանրապետության կառավարության 2012 թվականի ապրիլի 7-ի N 752-Ն որոշման փոփոխություններ և լրացումներ կատարելու մասին» Հայաստանի Հանրապետության կառավարության որոշ​ման նախագծի ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացում կամ նվազեցում չի նախատեսվում, քանի որ Հատուկ ջրափրկարարական ջոկատի կենտրոնական կայանի (բազայի) շինարարական աշխատանքներն իրականացվելու են Հայաստանի Հանրապետությունում ԱՄՆ դեսպանատան ռազմական համագործակցության գրասենյակի միջոցով՝ Արտակարգ իրավիճակների նախարարության փրկարար ծառայության հրշեջ փրկարարական ջոկատների շենքային պայմանների բարելավման ծրագրի շրջանակներում:
Տ Ե Ղ Ե Կ Ա Ն Ք  

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2012 ԹՎԱԿԱՆԻ ԱՊՐԻԼԻ 7-Ի                N 752-Ն ՈՐՈՇՄԱՆ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ»                                   ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի հանրապետության կառավարության 2012 թվականի ապրիլի 7-ի N 752-Ն որոշման փոփոխություններ և լրացումներ կատարելու մասին» Հայաստանի Հանրապետության կառավարության որոշ​ման նախագծի ընդունմամբ` այլ իրավական ակտերի ընդունման անհրաժեշտություն  չի առաջանում։

